                                                           Әлмәт районы Яңа Кәшер
                                                           санатор интернат – мәктәбенең

                                                           татар теле һәм әдәбияты укы-

                                                           тучысы Шайхулова Гөлназ

                                                           Фаяз кызы

Рус мәктәбендә укучы рус телле балаларга

( 6 -7 сыйныфлар)

КВН – дәрес    
“Татар телен

       әйбәт

  беләсеңме?”
     Максат: татар теле һәм әдәбиятыннан белемнәрен тикшерү,

фикерләү сәләтләрен үстерү, белгәннәрен дөрес, тиз итеп әйтә
белергә күнектерү; татар теле һәм әдәбиятына карата мәхәббәт,

кызыксыну тәрбияләү.

   Дәрес тибы: кабатлау.

   Технология: уен технологиясе.

   Җиһазлау: Тел турында сүзләр язылган плакатлар, һәр команда-
ның үзләре әзерләгән эмблемалары. 

   Дәреснең эпиграфы итеп, Шәйхи Маннурның түбәндәге сүзләре

алына: 

                          Татарча да яхшы бел,

                          Русча да яхшы бел,

                          Икесе дә безнең өчен

                          Иң кирәкле матур тел, - 

КВН – дәреснең барышы

   Укучылар ике командага бүленә, аларга “ Зирәкләр” һәм “Тап-

кырлар” дигән исем бирелә. Хөкемдарлар сайлап куела.

    Дәрес командаларның бер – берсен сәламләве белән башлана.

    Зирәкләр командасы:

    Бездән, “Зирәкләр”дән, сезгә - “Тапкырлар”га сәлам!

    Зирәк кеше тормышта 
    Бик кирәк кеше,

    Акыл, белем, тәүфыйкь
    Безнең юлдаш

    Әйдә, көч сынашыгыз

    Безнең белән көндәш.

   Тапкырларның җавабы:
· “ Тапкырлар”дан “Зирәкләр”гә сәлам!

Без тапкырлар
   Бик батырлар,

   Башлыйк ярышыбызны

   Сынашыйк көчебезне.

   Табышмак әйтешү

   “Зирәкләр”:

     Нинди сүз өч иҗектән тора, ә 33 хәрефне күрсәтә?

     ( әл – иф – ба).

    “Тапкырлар”:

     Сүзнең кайсы өлешен җирдән табып була? (тамыр)

      Грамоталылык ярышы. Командаларга сүзлек диктанты яз-

дырыла.
    Авыл, дөнья, вакчыл, әкият, иҗек, мәсәлән, аны, аңа, җил, 
җир, җиләк, гөл, койма, үлән, туган, әмма, шикәр, канат.
Авыл, канат, дөнья сүзләрен транскрипциядә күрсәт.
     Җөмләләрне туры китереп языгыз.

     “Зирәкләр” өчен
      Яңгыр яуды, һәм                              Марат һаман юк.

      Саша килде дә,                                 абый -  керде.

      Ишек ачылды да,                             Казан да – борынгы шәһәр.

      Мәскәү дә - борынгы шәһәр           тузан басылды.

      “Тапкырлар” өчен
      Казан                       уку йортлары                чыгарыла.

      Милләтара              сүзлекләр                       бар.

      Анда                        дәреслекләр                   яхшы.

      Кибетләрдә             матур                              шәһәр.

      Нәшриятта              мөнәсәбәтләр                 күп.

      “Кем күбрәк” уены

      “Зирәкләр” өчен

      “Ә”, “җ” хәрефләре белән сүзләр уйлап языгыз.

      “Тапкырлар” өчен 
  “Ү”, “ө” хәрефләре белән сүзләр уйлап языгыз.
   “Кем тизрәк” уены (тәрҗемә итәргә)

   “Зирәкләр” өчен

    Дима учится в восьмом классе.
    Мы учимся во второй школе.

   “Тапкырлар” өчен

    В школе читаем, пишем, говорим.

    Здесь нам весело и интересно.

    Исемнәрне күплек санга куегыз.
   “Зирәкләр” өчен.
    Болыт, өстәл, авыл, хатын, мәктәп, завод, урман, күнегү, китап-

ханә, кибет.

   “Тапкырлар” өчен
     Башкала, милләт, Казан, сүзлек, кеше, җил, галим, укытучы, тел, студент.

      Бирелгән текстан исемнәрне табып алфавит тәртибендә

урнаштырыгыз, тәрҗемә итегез. 
  (алдан әзерләп куелган текстларны үзләре тартып алалар.)

                                         Яз килде.

    Менә яз килде. Дәртле кояш табигатьне уятты. Ул, көлеп, күзен

ачты. Бөтен җан ияләрендә куанычлы ыгы - зыгы башланды. Җир

өсте яшел үлән белән капланды һәм кояшка карап йөзләрен ачкан нәфис чәчәкләр белән бизәлде. Чәчәкләргә бал кортлары кунды-

лар. Купшы күбәләкләр чәчәк әйләнәсендә уйнап очалар. Сылу 

сыерчыклар, назлы сандугачлар, иркә кәккүкләр, җырчылар ке-

бек, су буенда туктаусыз сайрыйлар. Сабан тургайлары, һава-

дан төшмичә, сызгыра – сызгыра җырлыйлар да җырлыйлар.
                                                                                   (Ә. Еникидән) 
                             Син һәм синең тирәдә

     Кешеләр белән аралашу – зур бәхет ул. Син һәр көнеңне кеше-

ләр белән аралашудан башлыйсың. Алар – синең әти -әниең, эне-

ләрең һәм сеңеләрең, дус кызларың, классташларың. Кешеләр бе-

лән аралашмыйча беркем дә яши алмый.

    Синең иң якын кешеләрең бу ата – анаң. Алар синең сәламәт булып үсүең өчен тырышалар һәм яхшы укуыңны, акыллы, мәр-

хәмәтле, шат күңелле, эшчән булуыңны телиләр. Алар сине без-

нең җәмгыятебезнең тулы бер әгъзасы итеп күрергә телиләр.

                                               (Р. Гайфуллина тәрҗемәсеннән.)

    Конкурс “Җөмләне күрсәт”.

     Һәр команда әгъзасына роль бүленеп бирелә ( җөмлә кисәклә-

ре): бер укучы – хәбәр, икенчесе – ия һ. б. Шулай ук төрле сүз төркеме дә була алалар. Һәр укучы үзенә бирелгән сүз төркеме яки җөмлә кисәге турында кечкенә генә таблица төзи. Әзерләнү

өчен 30 секунд вакыт бирелә.
    Укытучы җөмләләр укыганда һәрберсе үзенең ролен танып

басарга тиеш.  
     “Зирәкләр” өчен
    Мәдинә белән Мөнир өй төзи. Гөлсем аларга булыша. Алар өчәү өй салалар.

    “Тапкырлар” өчен

    Илгиз абый миңа чана алды. Мин Азат белән чана шуам. Си-

нең чана шуганың бармы?

     Тизәйткечләр әйтешү.

     Тизәйткечләр аерым битләргә языла. Уенчылар әлеге кәгазьне

тартып алалар, укыйлар, истә калдыралар һәм яттан өч тапкыр әй

тәләр.

    Түбәндәге тизәйткечләр алдан әзерләнеп куела.

1. Әйттем такмак, бастым так – так,

Идән таптап такмаклап.   

         Безнең эшләр такмак тапмак, 

         Син дә миңа тап такмак.

2. Иң алдан баручы бу,

         Эштә дан алучы бу,

         Тантаналы көннәрдә

         Тантаналанучы бу.

3. Башта башлап таш баскыч башына бас.

Баскыч башына башыңны бәрмә.

4. Бүрәнәне басты бүдәнә,

Бүдәнәне басты бүрәнә.

Гаеп бүрәнәдә дә бар, 
Бүдәнәдә дә бар.

     Пейзаж буенча эш.
    Ике командага да бер үк төрле пейзаж тәкъдим ителә. Ике уку

чы тактада бирелгән пейзажга карап сүзләр язалар. Кемнеке кү-

брәк шул команда җиңә.

    Командаларның яклаучылары өчен биремнәр.

    Кайсы пар синоним була алмый?

    А) төлке – хәйләкәр кеше;

    Б) кибәк баш – надан;

    В) ишәк -  тырыш кеше;  

    Г) сарык – акылсыз кеше.
     Табышмаклар.

1) Әбидә - бер, бабайда – ике. ( “б” хәрефе)
2) Дәрес башында без нәрсә ишетәбез? ( “д” хәрефе)

3) Шәһәрдә бар, авылда юк. ( “ш” хәрефе)

4) Нинди сүздә 6 “н” бар? ( алтын)

5) Күлмәкне икегә аерсаң, нәрсә була? (күл, мәк)

6) Исемемне укып була

Ике яктан да,

           Тик кулыңа суга күрмә

           Мине какканда. (кадак)

        Бу юллар кайсы әсәрдән? 

 “Качма, качма, тукта! Тукта! И карак!

  Ник аласың син аны – ул бит минем алтын тарак!”
                                                                    ( Г. Тукай. “Су анасы”)
“ Бу кадәр күп очып, армыйсың син ничек?”

                                                                    ( Г. Тукай. “Бала белән

                                                                      күбәләк”)

“Бара болар, күпме баргач, алла белә,

Юл өстендә үлгән бүре башы күрә”

                                                                  ( Г. Тукай. “Кәҗә белән

                                                                     сарык”)

“Тукта, сабыр ит аз гына, ди, и кадерле Алмагач,

Һич уенда юк кызык, дәрес хәзерләп куймагач”.

                                                                 ( Г. Тукай. “Эш беткәч,

                                                                     уйнарга ярый”).

Йомгаклау өчен сүз хөкемдарларга бирелә. Җиңүче команда билгеләнә.        
                          Файдаланылган әдәбият.

Гараева Г. Х. Уртаклашыр тәҗрибәм бар. – Казан. “Яңалиф” нәшрияты, 2005.

Ф. Ф. Исламов, Ә. М. Закирҗанов. Татар әдәбияты, 5 класс – 

Казан “Мәгариф” нәшрияты, 2004.
Ф. С. Сафиуллина. Р. Х. Мөхиярова. Татар теле, 8 класс – Казан

“Мәгәриф” нәшрияты, 2002.

С. В. Водолазькая. “Предметная неделя Русского языка в школе.”
Ростов –на Дону “Феникс”, 2005.
Рус мәктәбендә укучы татар балаларына

( 2 -4 сыйныфлар)

КВН – дәрес    
     Максат: татар теле һәм әдәбиятыннан белемнәрен тикшерү,

фикерләү сәләтләрен үстерү, белгәннәрен дөрес, тиз итеп әйтә

белергә күнектерү; татар теле һәм әдәбиятына карата мәхәббәт,

кызыксыну тәрбияләү.

   Дәрес тибы: кабатлау.

   Технология: уен технологиясе.

   Җиһазлау: Тел турында сүзләр язылган плакатлар, татар язучы-

ларының портретлары. 

   Дәреснең эпиграфы итеп, түбәндәге сүзләр алына: 

   “ Без – татарлар, телебез татар теле, мөстәкыйль һәм камил тел

ул”. (К. Насыйри)
  “Яхшы язу өчен, ана телеңне бик әйбәт белергә кирәк”.

   (М. Горький)
                         КВН – дәреснең барышы.

  Укучылар ике командага бүленә, хөкемдарлар сайлап куела.

   Һәр командадан берәр укучы тел турында шигырь сөйли.

  Зирәкләр командасы.
  Төп нигезем минем -  Татарстан,

  Синең язмыш – безнең гомерләр.

  Төп нигезем, мине аерма син,

  Әткәм -әнкәм биргән телемнән.
                                           М. Миншин.

 Тапкырлар командасы.

  Туган тел – иң татлы тел,

  Туган тел – иң тәмле тел.

  Тәмле тел дип, телең йотма,

  Туган телне онытма.

                                         Ш. Галиев.

     1.  Алфавитның төшеп калган хәрефләрен языгыз:

     А, ..., Б, В, ..., Д, Е, Е, Ж, …, З, И, …, К, …, М, Н, …, О, …,

П, Р, …, Т, У, …,Ф, Х, …, Ц, Ч, Ш, …, Ъ, …, Ь, Э, …, Я.

     Һәр ике командага да алда күрсәтелгән карточкалар бирелә,

командалар биремне үтәп, хөкемдарларга тикшерү өчен тапшы-

ралар.

   2. Һәр сүздә ничә аваз, ничә хәреф икәнен билгеләгез.

    Зирәкләр командасына

    Яшьлек, язу сүзләре.
    Тапкырлар командасына

     Көньяк, төтен сүзләре.

     Әлеге биремне командалар урыннарында да, такта алдында да

үти алалар.

    3. Сез кыш фасылына карата нинди сүзләр беләсез, шуларны язып хөкемдарларга тапшырыгыз.

    4. Болар кемнәр? Искәрмәдән табып, парлап языгыз:

     Зирәкләр командасына

     Габдулла Тукай – шагыйрь
     Муса Җәлил – 

     Абдулла Алиш – 

     Салих Сәйдәшев – 

     Илһам Шакиров – 

     Александр Пушкин – 

     Искәрмә: язучы, шагыйрь, композитор, җырчы.

     Тапкырлар командасына

      Габдулла Тукай – шагыйрь
      Зәки Нури – 

      Шәүкәт Галиев – 

      Сара Садыйкова – 

      Тавил Хаҗиәхмәтов – 

      Лев Толстой – 
      Искәрмә: язучы, шагыйрь, композитор, рәссам.

      5. “Кем тизрәк”? Кайсы тәрҗемә дөрес түгел?

      Зирәкләр командасына

      урман – лес

      чәчәк – трава

      агачлар – деревья

      үсемлек - растение 

     Тапкырлар командасына

     яңалык – новость
     тырыш –умный

     дәфтәр – тетрадь

     көндәлек – дневник

     6. “Кем күбрәк” 

      Зирәкләр командасына

      Калын сузыклар белән сүзләр уйлап язарга.

      Тапкырлар командасына

      Нечкә сузыклар белән сүзләр уйлап язарга.

     7. Монда нинди хәрефләр яшерелгән?
      Зирәкләр командасына

	


      ( б, в, е, р, ш, ь)

  Тапкырлар командасына
	


     8. “Кем җитезерәк”. 

     Ике командага да “Җирлек” дигән сүздәге хәрефләр белән яңа

сүзләр уйлап язарга. Бер үк хәрефне ике тапкыр язарга ярамый.

     9. Сүзләрне мәгънәләре буенча урнаштырыгыз.

    Зирәкләр командасына

    Ак, сыер, кар, эт, мөгри, өрә.

    Тапкырлар командасына

    Җылы, мырлый, яңгыр, укучы, песи, укый.

   10. Җөмләдәге сүзләр адашканнар. Аларга урыннарын табарга булышыгыз.

    Зирәкләр командасына

    Тәндә, сәламәт,акыл, сәламәт. ( Сәламәт тәндә сәламәт акыл).

    Чыганагы, сәламәтлек, спорт. (Спорт – сәламәтлек чыганагы)
    Тапкырлар командасына

    Байлык, зур, саулык. ( Саулык – зур байлык)

    Сатып, булмый, сәламәтлекне, алып. ( Сәламәтлекне сатып

алып булмый).

   11. Танып бел. Язучыларның портретлары күрсәтелә, исем – фамилияләрен әйтергә.
     Йомгаклау өчен сүз хөкемдарларга бирелә. Җиңүче команда 

билгеләнә.
Файдаланылган әдәбият
1. Гәрәева Г.Х. – Уртаклашыр тәҗрибәм бар, Казан 2005 ел

2. Нигъмәтуллина Р.Г. – Татар теленнән күнегүләр җыентыгы, Яр Чаллы, 2002 ел.  

